
INVЕSTITSIYALARNING 
IQTISODIY MOHIYATI VA 
AHAMIYATI

Rizayeva Kumush Mexriddin qizi
Parkent tumani Iqtisodiyot va Moliya bo‘limi Mustaqil izlanuvchi

Annotatsiya: Ushbu maqolada investitsiyalarning iqtisodiy mohiyati haqida so‘z yuritilgan. Investitsiyalar – bu joriy davrda 
iste’mol qilinmagan va iqtisodiyotda kapital o‘sishini ta’minlovchi yalpi ichki mahsulotning bir qismi ekani tahlil qilinadi.

Kalit so‘zlar: investitsiya, iqtisodiy, eksport, moliyaviy, mulk, kapital, tadbirkorlik, iqtisodiy samara, qiymat, yuridik shaxs.
Abstract: This article discusses the economic nature of investments. Investments are the part of gross domestic product 
that is not consumed in the current period and provides capital growth in the economy.

Key words: investment, economic, export, financial, property, capital, entrepreneurship, economic performance, value, 
legal entity.
Аннотация: В данной статье рассматривается экономическая природа инвестиций. Инвестиции – это часть вало-
вого внутреннего продукта, которая не потребляется в текущем периоде и обеспечивает рост капитала в эконо-
мике.

Ключевые слова: инвестиции, экономические, экспортные, финансовые, имущество, капитал, предприниматель-
ство, экономические показатели, стоимость, юридическое лицо.

K I R I S H
Bugungi kunda “Investitsiyalar” tushunchasining ma’nosini anglash, uning mohiyatini to‘g‘ri tahlil qilish 

muhim ahamiyatga ega. Rivojlangan investitsion faoliyatning yo‘lga qo‘yilishi hukumatimiz olib borayotgan 
oqilona investitsiya siyosatining natijalaridan biri ekanidan dalolat.

Investitsiya tushunchasi yagona va to‘liq belgi berish anchagina keng tushuncha bo‘lib hisoblanadi. Iqti-
sodiy fanning turli qismlarida va amaliy faoliyatning turli sohalarida investitsiya mazmuni o‘zining xususiyat-
lariga ega.

Makroiqtisodiyotda investitsiyalar ishlab chiqarishda yangi vositalarga, turar-joylarga investitsiyalar va 
moddiy zaxiralarining o‘sishiga qilinadigan harajatlardan tashkil topadigan yalpi harajatlarning bir qismi hi -
soblanadi. Investitsiyalar – bu joriy davrda iste’mol qilinmagan va iqtisodiyotda kapital o‘sishini ta’minlovchi 
YAIM ning bir qismidir.

O‘zbekiston Respublikasini rivojlantirishning 2017–2021-yillarga mo‘ljallangan Harakatlar strategiyasidagi 
iqtisodiyotni rivojlantirish va liberallashtirish nomli uchinchi ustuvor yo‘nalishida soliq yukini kamaytirish va 
soliqqa tortish tizimini soddalashtirish siyosatini davom ettirish, tegishli rag‘batlantiruvchi choralarni kengayti-
rish, investitsiya muhitini takomillashtirish, mamlakat iqtisodiyoti tarmoqlari va hududlariga investitsiyalarni faol 
jalb qilish kabi muhim vazifalar belgilab berilgani, uning ijrosi har qachon dolzarbligini bildiradi [1].

A D A B I Y O T L A R  S H A R H I
Investitsiyalarning iqtisodiy mazmun-mohiyati to‘g‘risida iqtisodchi olimlar o‘rtasida turli fikrlar mavjud.

Investitsiyalarga aniq bir ta’rif berilmagan. Jumladan, prof. D. G‘. G‘ozibekov investitsiyalarning iqtisodiy maz-
mun-mohiyatini moliyaviy kategoriya sifatida talqin etib, quyidagicha ta’rif berib o‘tgan: “Investitsiyalarning 
mazmuni aniq va ishonchli manbalardan mablag‘lar olish, ularni asosli holda safarbar etish, risklar darajasini 
hisobga olgan holda kapital qiymatini saqlash va ko‘zlangan samarani olishdan iborat bo‘ladi” [2].

Prof. N. H. Haydarov investitsiyalar mazmun – mohiyatiga quyidagi ta’rifni beradi: “Investitsiya – bu mulk 
shaklidan qat’iy nazar, tadbirkorlik asosida faoliyat ko‘rsatayotgan jismoniy va yuridik shaxslar yoki davlatning 

Siqtisodiy va ijtimoiy samara olish maqsadida o‘z boyliklarini qonun doirasida bo‘lgan har qanday tadbirkorlik 

obyektiga sarflashidir” [3].
U Sharp investitsiyalarga quyidagicha ta’rif beradi: “Istiqbolda yanada ko‘proq miqdordagi mablag‘ olish 

uchun ma’lum miqdordagi pul bilan bugun ajralishdir. Real investitsiyalar asosan moddiy aktivlarga (yer, 
uskunalar, zavodlar) qilingan investitsiyalardir. Moliyaviy investitsiyalar bu qog‘ozda bitilgan shartnomalardir. 
Bularga oddiy aksiyalar va obligatsiyalar kiradi. Rivojlanayotgan iqtisodiyotda investitsiyalarning asosiy qismi 
real investitsiyalarga tegishlidir. Rivojlangan iqtisodiyotda esa investitsiyalarning asosiy qismi moliyaviy inves-
titsiyalash institutlarining keng miqyosida rivojlanishi real investitsiyalarning o‘sishiga sababchi bo‘ladi. Investit-
siyalarning bu ikki shakli bir-biri bilan raqobatlashuvchi emas, balki bir-birini to‘ldiruvchidir” [4].

Bizning kuzatishimizcha, investitsiyalar – muayyan qiymatni, bo‘lishi noaniqroq bo‘lgan kelajak qiymatga 
almashish sanaladi. Bu borada Lorens Dj. Gitman va Maykl D. Djonkning “Investitsiyalash asoslari” (M. “Delo” 
nashriyoti-1997) kitobida investitsiyalarga quyidagicha ta’rif beriladi: Investitsiya moliyaviy natijalar olishni 
ko‘zlab aksiya va obligatsiyalarni sotib olishni anglatadi: bular real aktivlarni belgilaydi, masalan, u yoki bu 
molni ishlab chiqarish va sotish uchun mashinalarni olishni nazarda tutadi. Umuman keng ma’noda investitsi-
yalar mamlakat iqtisodiyotini o‘stirish va rivojlantirishni moliyalashtirish uchun zarur bo‘ladigan mexanizmlarni 
ta’minlaydi [5].

Ko‘pgina adabiyotlarda “investitsiya” terminida noaniqliklar uchraydi. Birinchidan, “investitsiyalar”ga 
fuqarolarning “iste’molchilik investitsiyalari” (maishiy texnika, avtomobil, ko‘chmas mulk va boshq) qo‘shib 
yuboriladi. Bunday investitsiyalar esa kapitalni o‘sishini va foyda olinishini ta’minlamaydi. Ikkinchidan, “inves-
titsiyalar” va “kapital qo‘yilmalar” terminlarini tenglashtirishadi. Kapital qo‘yilmalar - korxonaning moliyaviy 
mablag‘larini asosiy kapitalga avanslashtirish bilan bog‘liq investitsiya faoliyatining shaklidir. Investitsiyalar esa 
nomoddiy va moliyaviy aktivlarga qo‘yilishi ham mumkin. Uchinchidan, ko‘pgina manbalarda investitsiyalarni 
pul mablag‘larini qo‘yish deb ta’riflanadi. Amaliyotda esa, barcha hollarda bunday bo‘lmaydi. Investitsiyalashni 
boshqa shakllarda ham amalga oshirish mumkin. Masalan, korxonaning ustav kapitaliga badal ko‘rinishida 
ko‘chib yuruvchi va ko‘chmas mulk, qimmatli qog‘ozlar, nomoddiy aktivlar va boshqalar. To‘rtinchidan, ko‘pgina 
ta’riflarda investitsiyalarni mablag‘larning uzoq muddatli qo‘yilmalar ko‘rinishida bo‘lishini ta’kidlashadi. To‘g‘ri, 
kapital qo‘yilmalar uzoq muddatga investitsiyalanadi. Lekin qisqa muddatli investitsiyalar ham bo‘ladi (masalan, 
montaj qilishga zarurat bo‘lmagan va qurilish smetasiga kirmagan mashina va uskunalarni sotib olish).

Investitsiyalarning o‘sish sur’atlari ko‘p omillarga bog‘liq. Avvalambor investitsiyalar hajmi olingan daro-
madni iste’mol va jamg‘armaga taqsimlanishiga bog‘liq. Aholini o‘rtacha daromadi past bo‘lgan holda ularning 
asosiy qismi (70-80%) iste’molga sarflanadi. Aholi daromadlarini o‘sib borishi jamg‘arishga yuboriladigan qismni 
ortib borishiga sabab bo‘ladi.

Umumiy daromadda jamg‘arish ulushining ortib borishi investitsiyalar hajmini o‘sishiga olib keladi, va 
aksincha. Ammo bu shart aholini davlatga ishonchi yuqori bo‘lganda, davlat fuqarolarning investitsion faolligini 
ta’minlaganda va kafolatlaganda bajariladi. Investitsiyalar hajmiga kutilayotgan daromad normasi ham ta’sir 
ko‘rsatadi, chunki ko‘rilayotgan foyda investitsiyalashga undaydi. Kutilayotgan foyda normasi qanchalik yuqori 
bo‘lsa, investitsiyalash hajmi shunchalik yuqori bo‘ladi, va aksincha.

T A D Q I Q O T  M E T O D O L G I YA S I
Asosiy kapitalga investitsiyalar kapital qo‘yilmalar shaklida amalga oshiriladi hamda o‘zida yangi qurilishga, 

kengaytirishga, rekonstruksiyaga va faoliyat ko‘rsatayotgan korxonalarni texnik qayta jixozlashga, uskunalar, 
inventarlar, loyihaviy mahsulotlar sotib olishga sarf-xarajatlarni mujassamlashtiradi. Iqtisodiy fanlar va amaliyot 
“investitsiya” va “kapital qo‘yilma” terminlarini bir xil narsa emasligini, ya’ni sinonim so‘zlar emasligini ta’kidlaydi. 
Investitsiyalar kapital qo‘yilmaga nisbatan keng mazmunli, qamrovli tushunchadir. G‘arb adabiyotlarida inves-
titsiyalar borasida so‘z yuritilganda asosiy e’tibor fond bozoriga qaratiladi, chunki rivojlangan mamlakatlarda 
investitsiyalar asosan qimmatli qog‘ozlar yordamida amalga oshiriladi.

T A H L I L  V A  N A T I J A L A R
Ishlab chiqarish nazariyasi va umuman makroiqtisodiyotda investitsiyalar yangi kapitalni (ishlab chiqa-

rish vositalarini hamda inson kapitalini qo‘shib hisoblanganda) yaratish jarayonidir. Moliya nazariyasida esa 
investitsiya deganda real yoki moliyaviy aktivlarni olishni tushuniladi, ya’ni bugungi sarflarni maqsadi kelajakda 
daromad olish bo‘lib hisoblanadi.

Investitsiyalar hajmiga ssuda foizi stavkasi katta ta’sir ko‘rsatadi, chunki investitsiyalash jarayonida qarzga 
olingan mablag‘laridan ham foydalaniladi. Agar kutilayotgan sof foyda normasi o‘rtacha ssuda foizi stavkasidan 
yuqori bo‘lsa, bu qo‘yilmalar investor uchun daromadlidir. Shuning uchun o‘rtacha foiz stavkasini o‘sishi inves-
titsiyalash jarayonini susayishiga olib keladi. Investitsiyalar hajmiga kutilayotgan inflyatsiya sur’atlari ham o‘z 

ta’sirini o‘tkazadi. Bu ko‘rsatkich qanchalik yuqori bo‘lsa investorning kelajakdagi foydasi shunchalik qadrsizla-
nadi va investitsiyalarni rag‘batlantiruvchi omillar qisqarib boradi.

Investitsiyalar turli shakllarda amalga oshiriladi va ularni tahlil qilish, rejalashtirish uchun alohida xususiyat-
laridan kelib chiqqan holda guruhlashtiriladi.

Birinchidan, qo‘yilish obyektiga qarab investitsiyalar real va moliyaviy shakllarga ajratiladi. Real investitsi-
yalar (kapital qo‘yilmalar) – pul mablag‘larini korxonaning moddiy va nomoddiy aktivlariga sarflanishidan iborat.

Moddiy investitsiyalar asosiy kapitalning elementlarini sotib olish bilan bog‘liq bo‘lib, ko‘pchilik hollarda 
investitsion loyihalar doirasida amalga oshiriladi. Shuning uchun o‘z mablag‘lari bilan birga qarzga olingan 
mablag‘lar ham foydalanilishi mumkin. Qarzga mablag‘ olingan holda investor rolini aniq loyihalarga kredit 
mablag‘lari ajratayotgan bank bajaradi.

Nomoddiy (potensial) investitsiyalar nomoddiy boyliklar yaratilayotganda amalga oshirilib, kadrlarni 
tayyorlash va qayta tayyorlashga, ilmiy-tadqiqot va tajriba-konstruktorlik ishlarini (NIOKR) amalga oshirish, 
yangi mahsulotlarning namunalarini yaratishga sarflarni mujassamlashtiradi.

Fan-texnika taraqqiyotini tezlashuvi bilan intellektual salohiyat ishlab chiqarishni eng kuchli omiliga aylandi, 
uning jiddiy unsuri bo‘lib qoldi. XX asr boshlarida fan ishlab chiqarish kuchlarini rivojlantirish uchun sarflana-
digan qo‘yilmalar oshib boradi. Shuning uchun ham jahonda real investitsiyalar tarkibida ilmiy izlanishlar, fan, 
ta’lim, kadrlar tayyorlash uchun sarflanadigan harajatlar o‘sib bormoqda. Masalan, AQSH, Yaponiya va boshqa 
rivojlangan mamlakatlarda fan va ilmiy izlanishga sarflanadigan qo‘yilmalar o‘sish sur’atlari asosiy fondlarga 
sarflanadigan investitsiyalardan ustundir. Jahon bozoriga kirib borish, keng ko‘lamda marketingni rivojlantirish, 
batafsil axborotga ega bo‘lish, yuqori darajadagi kompyuter tizimlarini tashkil etishni, yuqori malakali, raqobat-
bardosh kadrlar tayyorlash va mazkur sohada dunyodagi rivojlangan davlatlar darajasiga erishishni talab etadi. 
Shuning uchun ham jadal sur’atlar bilan rivojlanish real investitsiyalar tarkibida fan, texnika, ta’lim, kadrlarni 
qayta tayyorlash uchun sarflanadigan real investitsiyalar asosiy o‘rinlardan birini egallashi zarur.

Investitsiya jarayoni – pul taklif qiluvchilar (vaqtincha bo‘sh mablag‘larga ega bo‘lganlar) ni pul talab 
qilayotganlar (ularga ehtiyoj sezayotganlar) bilan uchrashtirish mexanizmidir. Ikkala tomon odatda moliyaviy 
institutlarda yoki moliyaviy bozorda uchrashadilar. Ayrim vaqtda, xususan mulkiy qiymatlar (masalan, ko‘chmas 
mulk) bilan bitim imzolanganda sotuvchi va haridorlar bevosita muomalaga kirishadilar. Moliyaviy institutlar – 
masalan, banklar va ssuda omonat assotsiatsiyalari – odatda omonatlarni qabul qiladilar va keyin pulni kreditga 
beradilar yoki boshqa pul bilan mablag‘larni investitsiyalaydilar. Moliyaviy bozorlar – moliyaviy resurslarni taklif 
qiluvchilarni va ularga ehtiyoj sezayotganlar odatda fond birjalariga o‘xshash vositachilar yordamida bitim 
tuzish uchun birlashtirish mexanizmidir. Aksiyalar bozori, obligatsiyalar bozori, auksionlar bozori kabi moliyaviy 
bozorlarning qator turlari bor. Ularni umumiy xususiyati moliyaviy vositani bahosi turli holatlarda talab va taklifni 
muvozanat nuqtasini topishlikdadir. Daromadlilik, tavakkalchilik, inflyatsiyalar, dunyodagi turli vaziyatlar haqida 
yangi axborotlarni e’lon qilinishi tufayli talab va taklif nisbatining o‘zgarishi yangi muvozanatni yoki yangi bozor 
bahosini o‘rnatilishiga olib keladi.

1-chizma: Investitsiyalash jarayoni

1-chizmada investitsiya jarayonini aks ettiruvchilar keltirilgan. Chizmadan ko‘rinishicha pul resurslarini taklif 
qilayotgan shaxslar unga ehtiyoj sezayotganlarga moliyaviy institutlar, moliyaviy bozorlar orqali yoki to‘g‘ridan 

Sto‘g‘ri berishi mumkin. Moliyaviy institutlar moliyaviy bozorda talab tomonida va taklif tomonida turib ishtirok 

etishi mumkin. Moliyaviy bozorni qisqa muddatli sektori pul bozori deb ataladi, uzoq muddatlisi esa kapital 
bozori deb atalib, unda fond birjasi o‘rni salmoqlidir.

Investitsiya jarayoni ishtirokchilari. Investitsiya jarayonining bosh ishtirokchilari – davlat, kompaniyalar 
va xususiy shaxslar bo‘lib, ularni har biri investitsiya jarayonida talab tomonida yoki hamda taklif tomonida turib 
ishtirok etishi mumkin.

Davlat. Ijroiya hokimiyatining har bir darajasiga o‘z faoliyatini moliyalashtirishga katta miqdorda pul kerak 
bo‘ladi. Ushbu faoliyat maktab, kasalxona, turar joylar, katta yo‘llar kabi ijtimoiy inshootlarni qurishga sarflan-
ayotgan kapital qo‘yilmalar bilan bog‘liqdir. Yuqoridagi loyihalar ko‘p hollarda, turli ko‘rinishdagi uzoq muddatli 
qarz majburiyatlar – obligatsiyalar chiqarish yo‘li bilan moliyalashtiriladi. Pulga bo‘lgan talabni boshqa manbai 
bo‘lib davlatni joriy ehtiyojlari hisoblanadi. Masalan, xukumat soliq ko‘rinishida davlat budjeti daromadiga to‘lan-
gangan qaraganda ko‘p harajat qilish mumkin. Yoki, shahar hokimiyati joriy faoliyati uchun pul kerak bo‘lgan 
holda budjetga soliqlar to‘lanmagan holatlar bo‘lishi mumkin.

X U L O S A  V A  T A K L I F L A R
Xulosa qilib aytganda investitsiyalar mamlakatning iqtisodiy o‘sishi va rivojlanishida muhim rol o‘ynaydi. 

Ular nafaqat iqtisodiy faoliyatni rag‘batlantiradi, balki ish bilan imkoniyatlarini yaratadi, samaradorlikni oshiradi 
va innovatsiyalarni rivojlantiradi. Investitsiyalar orqali resurslar samarali taqsimlanib, quyidagilarga olib keladi 
yaxshilangan turmush darajasi va farovon jamiyatlar. Hukumatlar va siyosatchilar uchun qulay siyosatni amalga 
oshirish, siyosiy barqarorlikni ta’minlash, shaffoflik va hisobdorlikni oshirish orqali investitsiyalar uchun qulay 
muxit yaratish juda muhimdir.

Bundan tashqari, jismoniy shaxslar va korxonalar xavflarni kamaytirish va daromadlarni ko‘paytirish uchun 
investitsiya qarorlarini qabul qilishdan oldin ehtiyot bo‘lishlari va puxta tadqiqotlar o‘tkazishlari kerak. Investit-
siyalarning iqtisodiy mazmuni va mohiyatini tushunib manfaatdor tomonlar uchun investitsiyalar salohiyatidan 
samarali foydalanishlari mumkin.

